
# Text

dipamkarabhadra's guhyasamajamandalavidhi

namo vajrasattvaya ||

jñeyadyavrtinirmuktam jñanadarsadisamyutam |
mañjusriguhyasaccakram natva tad vacmi matsmrtau || 1

srimatsamajasannitya cakramnatakramad atah |
udakadyam anujñantam yo 'bhisikto guros tatah || 2

tattvaptau guhyacakre 'smin guhyaprajñabhisekatah |
guhyajño yogatattvajñas triyanasandhitattvavit || 3

vidyahrnmantramudranam samadhitritayasya ca |
samanyetarasiddhinam tantranitya vibhagavit || 4

samayasamvarastho va prajñayogasutatparah |
mantratantraprayogajño bhavyah sattvarthasadhane || 5

yogadhairyadiyukto 'pi proktair gunair ananvitah |
sattvarthe naiva bhavyo yat sadbhis taih syur guna hy ami || 6

krpavan suvrato japi sraddho gambhiratattvavit |
purvasevam svacakrasthah krtva mandalam alikhet || 7

kvacin mano'nuge sthane digdhe saccandanadibhih |
sugandhikusumakirne prak praatar vinivesya ca || 8

vimoksamukhasamsuddhau hrdindau mam prabhojjvalam |
dhyatva subhabhivrddhyartham prakuryad desanadikam || 9

sarvadiktryadhvasambhutabuddhanam puratah sthitah |
hrdprabhodbhavarupadyaih pujam krtva vidhanatah || 10

svasatsamkalpamatrottham tryadhvajam duskrtam krtam |
svapnasvapnadivat sarvam triskrtya desayamy aham || 11

sambuddhasatsutaryanam anyesam yac cubham subham |
nihsesam anumodyaham sambodhau namayamy anu || 12

yace 'ham sarvabuddhanam sarvasasvasadayika |
desanakasasamsthanam bhatu loke 'khile 'nagha || 13



suddhanihsesasamkalpan pratyatmanandavedinah | sambuddhan
saranam yami svapararthaphalapradan 14

satsattvasesasaddharmam agamadhigamatmakam |
satsampadasrayacintyam saranam samupaimy aham || 15

praptasvasam avaivartyam nisyandadiphalair yutam |
guhyabhisekajam caiva gato 'smi saranam ganam || 16

munindrasunusanmargam caryanantagrabodhakam |
sarvabuddhatmasadbuddhya samasrito 'smy ato 'dhuna || 17

sarvavrtisamudghatyanantajñanamrtaspadam |
bhramidrstiprabodhaya bodhau sarvam dadhe manah || 18

bodhicittac ca buddhatvam phalahetor asangatah |
pratyatmavedyadharmatvac chunyajñanatmako hy aham || 19

om sunyatajñanavajrasvabhavatmako 'ham |

hunkaram capy athosnisan sasvatadikam eva ca ||
raksartham krodhacakrastho dhyayad vighnan pramardayan || 20
dharmadhatum tato dhyayat tryasram suklordhvasamsthita |
dikcakravarticitrabham antahkhadho'bjavajragam || 21

tatra bhrunkaracakrotthasavidyasasvatodbhavam |
spharadbuddhaughakhavyapi caturasradisamyutam || 22

sasisuryasamakrantam visvabjadevatasanam |
vibhaktasesasadratnam kutagaram prabhavayet || 23

svaralaksanasamyuktam kadivyañjanarasmikam |
madhyacandrasane cittam jñanacandram vibhavya tat || 24

tatradyahrdbhavam vajram raktam adyahrda yutam |
krtajinabhadehyarthas tadahankrtiman svayam || 25

sphatikendvangamulasyam nilasavyetararunam |
sarvakaravarodaram sadgunabharanambaram || 26

dvibhujaslistasatprajñam vajraparyankasusthiram |
vajrakhadgabhujam savye vame sanmanipadminam || 27

prajñopayatmakam srimaj jagatsampatsamasrayam |
samantabhadram atmanam bhavayet spharanatvisam || 28

maharagavineyam tal lokam alokya bhajanam |
suratadhvanina svantar jinavrndam nivesayet || 29

tal locanadisadvidya rupadivisayatmabhih |
protsrjya navadha devih svavidyantar nivesayet || 30

svayositpadmakarkatyam suratodbhavamandalam |
nirmayatra jagat krtsnam asvasaya pravesayet || 31

khavyapibuddhasanmitraih svavajrantardravodbhavaih |



sevayed avivartyartham tattvajñanaphalaptaye || 32

asvastam taj jagad drstva bijais catah svabhavajaih |
utsrjet sarvasattvams ca jagaccittatmabhavajan || 33

ksitigarbhadikan satkams caksuradisvabhavakan |
ksim jram kham gam skam ity ebhih sam-bijac ca yathakramam
|| 34

rupavajradikan satkan bahyadhyatmasvabhavajan |
jah hum vam hoh kham ity etai ram-bijac ca bahih sthitan ||35

locanadyas tu ta vidyah prthivyadisvabhavajan |
lam mam pam tam iti tv ebhir jagaddharmatmatattvajah || 36

sasvatadyams tu sambuddhan rupadiskandhasvabhavajan |
bum-am-jrim-bhis ca kham-hum-bhyam sarvadharman samutsrjet
|| 37

om ah hum iti tac cittam bhasvaddhorbhyam vidarbhitam |
guhyapadmodarantastham mrdunisyandasuddhaye || 38

te ca ragagnisamdipte kayadvayadravikrte |
sanmitrabhatadigdevigitya dhyayat sucodanah || 39

tvam vajracitta bhuvanesvara sattvadhato trayahi mam ratimanojña
maharthakamaih |
kamahi mam janaka sarvamahagrabandho yadicchase jivitu mahya natha ||
40

tvam vajrakaya bahusattvapriyajñacakra
buddharthabodhiparamarthahitanudarsi |
ragena ragasamayam mama kamayasva yadicchase jivitu mahya natha ||
41

tvam vajravaca sakalasya hitanukampi lokarthakaryakarane sada
sampravrtta |
kamahi mam suratacarya samantabhadra yadicchase jivitu mahya natha || 42

tvam vajrakama samayagra mahahitartha sambuddhavamsatilakah
samatanukampi |
kamahi mam gunanidhim bahuratnabhutam yadicchase jivitu mahya
natha || 43

utthapanyanurodhat tad dravam pasyan vipattivat |
mayavad vastu samcintya svamantrarthah punar bhavet || 44

kunkumakaramulasyo nilasavyasitetarah |
kumarabharanakarah prajñanandaikasundarah || 45

dvibhujaslistasatprajñah svabhaprajñadharasyadhrk |
bhasvatkrpanasadbananilotpaladhanuhkarah || 46

spharadbuddhaughanirmananispaditajagattrayah |



svabijodbhavacihnotthamañjuvajrah svayam bhavet || 47

bhavasangad bhavo' nantah samasango vipattibhak |
mayaya krtasamsevo dharmadhatvatmako bhavet || 48

om dharmadhatusvabhavatmako 'ham ||

sanmitraih krtanisyandah pakat sarvajñatam iyat |
taccaksuradyadhisthanam upasadhanam isyate || 49

ksitisakulisakasalokesaskambhabhadrakaih |
sampurya caksuradini tadbijaih paurusam vahet || 50

dharmasambhoganirmanavahini jagadarthata |
cittaguhyadyadhisthanam sadhanartham ato bhavet || 51

svahrtkanthasirascandre hum-ah-om-jams ca satprabhun |
vajrabjacakramadhyasthan dhyatva cittadiguhyakan || 52

taddhrtprajñangasangarcirupavajradirasmibhih |
sampujya sarvadiktryadhvavyaptasesavinayakan || 53

krtarthasampadam tesam ye hrtkanthasirogatah |
cittavajradayas tams tu tadadhisthane prayacayet || 54

cittavajradharah srimams trivajrabhedyabhavitah |
adhisthanapadam me 'dya karotu cittavajrinah ||55

dasadiksamsthita buddhas trivajrabhedyabhavitah |
adhisthanapadam me 'dya kurvantu cittavajrinah ||56

om sarvatathagatacittavajrasvabhavatmako 'ham ||

dharmo vai vakpathah srimams trivajrabhedyabhavitah |
adhisthanapadam me 'dya karotu vagvajrinah ||57

dasadiksamsthita buddhas trivajrabhedyabhavitah |
adhisthanapadam me 'dya kurvantu vagvajrinah ||58

om sarvatathagatavagvajrasvabhavatmako 'ham ||

kayavajradharah srimams trivajrabhedyabhavitah |
adhisthanapadam me 'dya karotu kayavajrinah || 59

dasadiksamsthita buddhas trivajrabhedyabhavitah |
adhisthanapadam me 'dya kurvantu kayavajrinah || 60

om sarvatathagatakayavajrasvabhavatmako 'ham ||

sodasanusmrteh suddhau kurvantiti taduktavan |
tasya cittadyadhisthanam noktam aprastutoktitah || 61

triguhyalaksanam viksya mayaprajñangasangatah |
mrduvaimalyasamsuddhau mahasadhanam isyate || 62

samcodya diggatan nathan jñanasattvahrdarcisa |
tatprabhodbhavavidyabhir bhrtakumbhamrtambubhih || 63



svabhisiktah prabhuh sriman kulesamakutottamah |
nisyandadyais tatha madhyaih svabham prajñam visodhayet || 64

sirohrnnabhiguhye 'syas caranante ca pratyanun |
om-hum-sva-hrdbhih ah-habhyam sasvatadikulatmakaih ||32
65

apurya pañcasambuddhaih hum-ah-astadalabjikam |
samvisodhya taya buddhan hum-sadvajro 'nuragayet || 66

om sarvatathagatanuraganavajrasvabhavatmako 'ham ||

hrccandrakhadgahrdbhabhih khavyapibuddhamandalam |
nivesyatmani saccittarupam vajrabjasamsthitam || 67

nijacakram svabijena tatrotpadya sthirikrtam |
utsrjed vidhinanena jagatsv ajñanasuddhaye || 68

samcodyadhipam aksobhyam mahadvesarthakrjjinam |
vajradhrg iti cotsrjyangendranilamaniprabham || 69

sitasavyetararaktam paramadyabhujanvitam |
samhrtyatmani sacchriman sarvabhavair nivesayet || 70

jinajig iti cadyabham mahamoharthakrdvibhum |
saccakradyanvitam tadvad dhyayat purvendumandale || 71

ratnadhrg iti ratnesam suvarnabham samodyamam |
sadratnadyanvitam natham kumarasyam tu daksine || 72

arolig iti vagisam maharagarthakrtprabhum |
padmaragabhapadmadyam kumarasyam tu prsthatah || 73

prajñadhrg ity amoghesam mahogrersyarthakrtkhajam |
vaiduryabham kumarasyam dhyayat khadgadyam uttare || 74

sajatamukutah sarve svavidyadvayasanginah |
sarvabharanasadvastra dhyeyah padmarkamandale || 75

moharatiti cagneyam krpopayajanarthada |
kayesavatsvarupa syal locana svendumandale || 76

dvesaratiti nairrtyam maitripranidhikamada |
cittesavadratautsukya mamaki candramandale || 77

ragaratiti vayavyam modabalasamadhida |
vagisabharthasuddha sa pandara candramandale || 78

vajraratiti caisanyam upeksajñanasadhika |
ratnesavatsvarupa syac candre tara manorama || 79

cakram raktotpalam divyam pankajam pitam utpalam |
sistam svadhipavad distam cihnam asam kramad atah || 80

agneyadicatuhkone purvadvaradviparsvayoh |
rupadya darpanadyaih syuh kayadyabhas tritattvatah || 81



pragdvare krodhaparyankas cittesakarabhasurah |
yamantakrd ititighnah skandhajñeyavinasatah || 82

kayesabhogradrg bhimo 'vagdvare 'parajitah |
prajñantakrd iticchaghnah svatmadrkklesahanitah || 83

mrtyujanmaghasam ghati prsthadvare 'svakandharah |
padmantakrd iticchaghno vagisabhograghurnitah || 84

aksobhyabhogravighnaghna uttare 'mrtakundalih |
vighnantakrd iti dvarakriyasurarisuddhitah || 85

bhrubhangordhvajvalatkesababhrubhrusmasrulocanah |
vyavrtasya lalajjihvah sadamstrotkatahasinah || 86

candamudgaradandabjasvavajradikaras tv ami |
krurabhujangabhusangah svabhavidyangasanginah || 87

nispannam cakram alokya nijabhavena sarvatah |
hrdbijabhankusair buddhams cakrakarasamahrtan || 88

drstva vighnan svavighnaghnaih samutsaryabhiraksya ca |
dattvargham mantrasamjaptam candradikusumanvitam || 89

cakre nivesya tac cakram caksuhkayadyadhisthitam |
pragvat siktam ca tad dhyayan nisyandadyadhimatratah || 90

buddhanam makute 'ksobhyah sesah svadhipasekinah |
kayesaksobhyavagisacittesair dvarino matah || 91

ity asicya svahrdbhabhih prajñabjantarnivesitam |
rupadyam romakupottham rupavajradirasmibhih || 92

kutagaraprabhonmuktair gaganantahprasarpibhih |
sampujya svam munindrams ca pujyapujatmako bhavet || 93

om sarvatathagatapujavajrasvabhavatmako 'ham ||

sarvadharmaih stuyac cakram sambuddhasvatmamurtibhih |
pañcajñanani mudrabhih satapañcakulam trikam || 94

aksobhyavajra mahajñana vajradhatu mahabudha |
trimandala trivajragra ghosavajra namo 'stu te || 95

vairocana mahasuddha vajrasanta maharate |
prakrtiprabhasvaragragrya desavajra namo 'stu te || 96

ratnaraja sugambhirya khavajrakasanirmala |
svabhavasuddha nirlepa kayavajra namo 'stu te || 97

vajramita maharaja nirvikalpa khavajradhrk |
ragaparamitaprapta bhasavajra namo 'stu te || 98

amoghavajra sambuddha sarvasaparipuraka |
suddhasvabhavasambhuta vajrasattva namo 'stu te || 99



candrarkavaribhaisajyagandham vayvagnicakragam |
pranavadhisthitam sarcis tritattvair abhimantritam || 100

humnyastavajrasajjihvo dhyatva jñanamrtair bhrtam |
hrccandrantargatasesacakram tena pratarpayet || 101

hrdrasminirmitair nathaih svasatsamkalpavarjitaih |
buddhatmakam jagat krtva hrdbijantar nivesayet || 102

hrccihnavaratantastham candrahrdbindurupakam |
prabhasvat svamano dhyatva jñanasattvam prabhasayet || 103

cittavakkayavajram ca prabodhya rasmimalaya |
nivistam hrdi tam dhyayat svajñanamrtavahinim || 104

antas tanum atah sarvam tayabhasya samantatah |
pratiromaprabhavyuhair jagadartham prapurayan || 105

dhyatva suksmam svacihnam va vidyanasagrasamsthitam |
municakram svasamvedyam satprajñasangabhasvaram || 106

drstva sthairyanimittam tu spharanam tadrasminimittaih |
buddhair nanavidhais cihnair vidadhita punah punah || 107

kayavakcittasadvajrat pañcasajjñanarasmikam |
spharanmantram japam kuryad yugapat kramaso 'thava || 108

vajrabjadharmataccakram kayavakcittavajragam |
nilayam tad drdhikurvañ jñanakayam spharañ japet || 109

uccarayet spharan pranair mantram ayamasamhrtam |
kayadispharasamharaih kuryaj japam kramakramat || 110

uccaryaivam viyad vyapya kayadyais taih svarasmibhih |
pragvat saccittapujarham pranad vidyaugham utsrjan || 111

parigudhollasadvidyasukhavesavasikrtam |
ayamajñanabuddhaugham svatmany ante nivesayet || 112

nisyandadyadhimoksais ca bindusuksmatriguhyajah |
dhyeya mrdvadibhir bhedair yogah sevadivat tatha || 113

svahrttattvaparamarsat parittacittasamsrteh |
locanadiganodgitais cakram abhyarthya pujayet || 114

murdhnindupranavardram tu sacittavarivahinim |
vidhivat patayan kuryat kayavakcittaprinanam || 115

visramyaivam japam krtva krtapujadiko budhah |
tritattvatmahitan buddhan gatasango visarjayet ||54 116

evam tattvadrsa muktam jagat krtsnam vilokya ca |
pranidhim amukhikuryat krpaya taddhitaya ca || 117

samadhitah samutthaya garvam patyuh samudvahan |
caragatas tu sambuddhavisayaih samprapujayet || 118



srimañjuvajrasarvatma svabhavavisayanugan |
visayan bhavayann evam svasvasuddhya pratisthitan || 119

sasvatadisvabhavams tan pratyatmadharmasamsthitan |
srimadvajradharakaran suddhasattvasamanvitah || 120

sarvam sampadayet krtyam svasatsamkalpavarjitah |
saccakranantapujeyam sadameya suyoginah || 121

svahrccandre svacakresam nijabijaih svabhojanam |
samalambya svahrttattvaih sarvabuddhamrtatayitam || 122

sarvadharmataya suddham tritattvair abhimantritam |
svadhidaivatasaccakram prinayams tena pujayet || 123

homo bahyo 'numeyo 'yam cittamatrat tu manasah |
anuttaras tv ayam jñanagniskandhendhanadahatah || 124

kamair evam samastaih svam svadaivatmasvabhavajam |
params ca pujayed evam samayah sugatair matah || 125

tat tat kayadi yat karma sarvabuddhams tu pujayan |
anurupam jagat karyam kuryan nityam samahitah || 126

yat kayavanmayam karma mudramantratmakam mahat |
tat tat karma samasadya sarvabuddhams tu pujayet || 127

vastuny ekatra samkalpa nanakaravabhasinah |
muktiduhkhasukhotpadah karmasesa bhavanti yat || 128

tasmac chubhasubham karma kayadyam kalpanodbhavam |
sarvasatkalpanirmukte jñane tatkalpana katham || 129

amoghavajrasaccakri samayotthapanaya tu |
hrtkarmavajrakham dhyatva sarvasuddhyabhisecayet || 130

gurvavajñadike dose sadanam bhojyam avahet |
bahyasnanam svacakrasthah kuryat sekavidhanatah || 131

sandhyantare 'pi pujadi japam krtva tu purvavat |
hrdyantargatasaccakrah supyat prajñakrpanvitah || 132

utthanasamaye sriman devisamgiticoditah |
pratar utthaya pragvat tu samjaped adikarmikah || 133

mantrasilavratair yuktas caksuhkayadyadhisthitah |
jñane kiñcitsamavesi japet sandhyasv atandritah || 134

sarvakarasunispannam spharatsamharakarakam |
praptajñanavasi kiñcid anisam yogam asrayet || 135

samyagjñanavasi dhyayan kuryat karyam jagaddhitam |
dhatvanvantas trisaccakraih pratibimbatmamurtibhih || 136

samsiddhav asakrl labdhva yogi nimittam eva tu |
tritattvam vidhivat pujam krtva mandalam alikhet || 137



cakrastho vidhivaj japtva svayam vadhyesito 'pi va |
parartham ghatamano 'pi nimittam prapya samlikhet || 138

cakrimantram japel laksam laksam va svadhidaivatam |
anyesam ayutam samyak cakrinam vajñaya likhet || 139

tritattvair garbhitotsargan anyan hrdbijagarbhitan |
sanusvaradyavarnams tu namno mantran samuddharet || 140

kayavakcittaguhyakhya karmadharmamahatmika |
triguhya samaya mudra bijam hrdayam ucyate || 141

karmakartri tu vidyokta santyadipraticodanat |
malamantras ca vidyokta sarvatha tam japet budhah || 142

yathayogam japam krtva labdhvajñam svadhipaditah |
nirodhacakram abhujya svacittasuddhito likhet || 143

vighnan utsarya samkilyabhyuksya ksmam prarthya yacayet |
samadhitritayam krtva buddhadin adhivasya ca || 144

dattva balyargham apujya homair apyayya khe nyaset |
khanayet ksmam sunirvighnam gartapure 'pi ayam kramah || 145

acirnapurvasamsevo mañjuvajratmayogavan |
samskrtya mandalasthanam samharyaih pujayanvitah || 146

vighnaricakrayogasthah svabhisekam samadadhet | dustan
nikrntayed evam yogad va svadhidaivatat | 147

om bhuh kham iti mantrena viyadbhutam vasundharam |
hum lam hum iti vajratma ksmam krtva tam adhisthayet ||
148

om medini vajribhava vajrabandha hum ||

pragvad vighnaghnayogatma sevadyantanuraganah |
adiyogi svacakram tu protsrjyantamrtas ca sah || 149

cakrarajagriyogatma cakrakarmasukarmakrt |
karmarajagriyogiti samadhitrayam uttamam || 150

etadyogastha acaryah sarvabuddhatmamurtikah |
svabhavasuddhavajratma cakrabhumadhyasamsthitah || 151

vajraghantadharo viro 'dhyesyas tricakranirmitau |
sahayair vajraghantagraih sasvatadyatmamurtibhih || 152

sarvatathagatam santam sarvatathagatalayam |
sarvadharmagranairatmyam desa mandalam uttamam || 153

sarvalaksanasampurnam sarvalaksanavarjitam |
samantabhadrakayagram bhasa mandalam uttamam || 154

santadharmagrasambhutam jñanacaryavisodhakam |
samantabhadravacagram bhasa mandalam uttamam || 155



sarvasattvamahacittam suddham prakrtinirmalam |
samantabhadracittagryam ghosa mandalasarathe || 156

viksyato mañjurad kruddhah sattvadhatum tamisritam |
hum vajrottistheti svaksas cakram utksipya nirmitam || 157

matkaracandrasuryaksah sarvadhvadiksu dipayan |
jagad alokayan dhimams cakrabhumau parikramet || 158

padatalajvaladvajro vajrollalanatatparah |
lilavajrapadam nrtyan sadamstrotkata-hum-krtah || 159

protsarayet pradustaughan devadyan vighnamandalan |
srnvantu sarvavighnaughah kayavakcittasamsthitah || 160

aham mañjuravah sriman raksacakraprayojakah |
vajrenadiptavapusa sphalayami trikayajan || 161
langhayed me visiryetatra nanyatha |93bhumeh parigraham krtva
nirvighnaya prakilayet | 162
om gha gha ghataya 2 sarvadustan phat kilaya 2 sarvapapan phat
hum hum hum vajrakila vajradharo ajñapayati
sarvadustakayavakcittavajram kilaya hum phat ||

adhahsulordhvavighnarim dhiya madhye prakilayet |
vighnaughan ghatayet sarvan dasadiksamvyavasthitan || 163

samviksya ksmam sunirvighnam tiksnajvalakulaprabham |
simaprakaradigbandhan dhiya krtvadhivasayet || 164

tvam devi saksibhutasi sarvabuddhanam tayinam |
caryanayavisesesu bhumiparamitasu ca || 165

yatha marabalam bhagnam sakyasimhena tayina |
tatha marabalam jitva mandalam lelikhamy aham || 166

ksmam samlipya sugandhadyais citraih puspaih prakirya ca |
candradyais cakrinam sthane prakuryan mandalam budhah || 167

tatravahya tu saccakram krtva simadibandhanam |
pujastutyamrtasvadam kalasan adhivasayet || 168

vastracchaditasadgrivams cutadipallavanvitan |
kalasan mandaleyanam tanmantrair adhivasayet || 169

pañcavrihyausadhiratnagandhambucakrasamcayam |
sragbaddhavajramurdhanam cakresena japam japet || 170

argham dattva samapujya praksipya sitapuspakam |
dhupadhivasitam tatra sadgandhadyabjabhajanam || 171

pratidinam trisandhyasu balim dattva tatha japet |
te ca cakrabahiskone jayas cakresasavyatah || 172

tebhyo 'rghabhajane toyam ksiptva tenabhisecanat |
atmanah sarvasisyanam jalabhisecanam bhavet || 173



cakrapujam punah krtva dhupam utksipya panina |
cakresam prarthayed dhiman buddhams ca janusamsthitah || 174

bhagavan mañjusadvajra vidyaraja namo 'stu te |
icchami likhitum natha mandalam karunatmaka || 175

sisyanam anukampayai yusmakam pujanaya ca |
tan me bhaktasya bhagavan prasadam kartum arhasi || 176

samanvaharantu mam buddha jagaccakrakriyarthadah |
phalastha bodhisattvas ca yas canya mantradevatah || 177

devata lokapalas ca bhutah sambodhisasitah |
sasanabhiratah sattva ye kecid vajracaksusah || 178

amuko 'ham mahavajri mañjusryudayamandalam |
likhisyami jagacchuddhyai yathasaktyupacaratah || 179

anukampam upadaya sasisyasya tu tan mama |
mandale sahitah sarve samnidhyam kartum arhatha || 180

nimantryaivam trivarams tan krtva pujadikam vibhoh |
samaraksya bahir gatva svasisyan srakkaragrahan || 181

manisino mahotsahan krtajñanirahankrtan |
kulino guninah sraddhan rupavarnavayonvitan || 182

arthinas cabhiyuktams ca saugatan mantrasadhane |
virupan nirgunams capi hinan apy adhivasayet || 183

caturnam apy anujñatah parsadam mandale vidhih |
siksasu svasu yuktanam mahayanaratatmanam || 184

mantrasiddhyarthinah kecit pravisantiha mandale |
punyakamas tato 'nye ca paralokarthino 'pare || 185

paralokam samuddisya sraddham krtva ca bhuyasim |
pravisen mandalam dhiman naihikam phalam ihayet || 186

aihikam kanksamanasya na tatha paralaukikam |
paralokarthinah pumsah puskalam tv aihikam phalam || 187

evam uktva tu tan sisyan dhiya svantar nivesitan |
pragvad vajrabjasamsuddhan iha dvare tu yacayet || 188

tvam me sasta maharata icchamy aham mahanatha mahabodhinayam
drdham || 189

dehi me samayam tattvam bodhicittam ca dehi me | buddham dharmam ca
samgham ca dehi me saranatrayam pravesayasva mam natha
mahamoksapuram varam | 190

trir uccarya ca tan sisyan jñatva sadbhaktivatsalan |
pradhanam sisyam ekam tu krtva bruyad idam vacah || 191

ehi vatsa mahayanam mantracaryanayam vidhim |



desayisyami te samyak bhajanas tvam mahanaye || 192

buddhas triyadhvasambhutah kayavakcittavajrinah |
samprapta jñanam atulam vajramantraprabhavanaih || 193

mantraprayogam atulam yena bhagnam mahabalam |
marasainyam mahaghoram sakyasimhadibhir varaih || 194

lokanuvrttim agamya cakram pravartya nirvrtah |
tasman matim imam vatsa kuru sarvajñataptaye || 195

desanadims tridhalapya bodhicittam tato guruh |
utpadayed anutpannam utpannam smarayet punah || 196

sarvakarmakrtaraksya dhyayad dhrtkanthamurdhasu |
vajram abjam tatha cakram hum ah om tesu vinyaset || 197

gandhambuvajrasanmustya hum om ah evam apathan |
hrcchirahkantham alabhya dadyat puspadikam kramat || 198

puspam murdhni puro dhupam dipam gandham punar hrdi |
dadyat sarvakrta japtam sisyebhyo yatir adarat || 199

dvadasangulapuspagram akitapatitavranam |
asvatthodumburavakram pradadyad dantadhavanam || 200

pragudanmukhasamsthais taih khadayitvaiva praksipet |
gocarmamatrabhulipte siddhim santyadikam diset || 201

acamya tricalupanam dattva bahye nivesya ca |
kusan sayyopadhanaya bahusutraih suraksayet || 202

tricalupanamantrah ||

om hrih visuddhadharma sarvapapani casya sodhaya sarvavikalpan
apanaya hum ||

sarvajñanam kada loke sambhavo jayate na va |
udumbarasyeva kusumam kadacit karhicid bhavet || 203

tato 'pi durlabhotpado mantracaryanayasya hi |
yena sattvartham atulam kartum sakta hy anirvrtah || 204

anekakalpakotibhir yat krtam papakam pura |
tat sarvam hi ksayam yati drstva mandalam idrsam || 205

kim utanantayasasam mantracaryanaye sthitah |
padam hy anuttaram yati japan vai mantra tayinam || 206

ucchinna durgatis tesam sarvaduhkhasya sambhava |
yesam caryavare hy asmin matir atyantanirmala || 207

adya yusmabhir atula labha labdha mahatmabhih |
yena yuyam jinaih sarvaih saputrair iha sasane || 208

sarve parigrhita stha jayamana mahatmabhih |



tena yuyam mahayane svo jata hi bhavisyatha || 209

esa margavarah sriman mahayanamahodayah |
yena yuyam gamisyanto bhavisyatha tathagatah || 210

krtvatha desanam raksam svapayet kusasamstare |
yat kiñcit pasyatha svapne pratar me kathayisyatha || 211

raksadhisthadikam krtva taj japet sarvakarmikam |
pañcakulatricakranam kundalih sarvakarmikah || 212

prstva subhasubham svapnam hatva kundalinasubham |
sisyan samraksya tan yogyan samvaram grahayet tatah || 213

cakre 'vaivartyasamsekam dattva natha vadasva me |
cakradevatayos tattvam acaryaparikarma ca || 214

samayam sarvabuddhanam samvaram guhyam uttaram |
acaryah syam aham nityam sarvasattvarthakaranat || 215

acaryatarthinah sisyan grahayitva tu samvaram |
yogam adhaya saccakram sampujya khe dhiya nyaset || 216

sasvatadisvarupabham tadvarnabijasambhavam |
pañcajñananvitam sutram pañcavimsatibheditam || 217

yahkarasuryacandrakso mañjuvajratmavigrahah |
diptadrstyankusakrstam svavarnantar nivesitam || 218

vairocanadihrjjñanasutram sarvakrta saha |
prayaccha sasvata sutram svacakrasutranaya ca || 219

tritattvagarbhitam caiva yavad aksobhyam arthayan |
anyonyanugatah sarvadharma ityady anusmaran || 220

cakradvigunato dirgham dvaravimsatibhagikam |
pañcamrtasugandhena temayitvapi raksitam || 221

tryaksarantargatam yogi calayet sutradharina |
trir jjahkarais tam apresya jjah jjah jjah ity api svayam punah
|| 222

vamamustigraho nabhau praticyavagdisi sthitah |
khasutram patayec chrimams tathaivadhah prasutrayet || 223

om vajrasamayasutram matikrama hum ||

sattvarthe bhavatam kalo viyadvyapitathagatan |
codayet sutradhvanina tad ihagamanaya tu || 224

yaksapretendranagesadinmukho 'gnyanilasritah |
prakpraticyuttaravakcaturdigbahih prasutrya ca || 225

konasutram samasutrya cagneyanairrtisthitah |
prakpraticyuttaravagdik tathaivastakamandalam || 226



dvigunikrtya tat sutram cakramadhye vidharya ca |
cakrakaram tato bahyam vajrasutradvayam punah || 227

aisanyam cakravadam ca svanupurvya pradaksinat |
sutrena sutrayet prajñah sarvadiksamatam vahan || 228

animittair asiddhih syat sutracchede guroh ksayah |
hinabhiriktato roga dinmohe sisyavibhramah || 229

caturasram caturdvaram catustoranabhusitam |
catuhsutrasamayuktam pattasragdamabhusitam || 230

konabhagesu sarvesu dvaraniryuhasandhisu |
khacitam vajraratnais tu sutrayed bahyamandalam || 231

tasyabhyantaratas cakram astamandalakopamam |
ardhena bahyacakrasya samantat parimandalam || 232

cakrastambhadyaracitam vajravalyavrtam subham |
vibhajec ca tato dvaram hrihkarakrodhadrstitah || 233

cakrastabhagikam dvaram vedikarahitam matam |
dvarapramana niryuha devatapattikas tatha || 234

dvarardha sarvato vedi kapolah paksakas tatha |
harardhaharacandrarka pattasragdamapattikah || 235

rajobhumis tadardhena mulasutrabhuvo bahih |
cakradyastambhasutranam bhumis tulya rajobhuva || 236

toranam trigunam dvarat patakaghantayanvitam |
saghanta marutoddhuta pataka bahyakonatah || 237

cakranurupato 'nyesam yathasobham prakalpana |
sambuddhajñanakayatvad vagmi vajrakule smrtah || 238

dharmakayatmasamsuddhau cittamandalam asya tu |
sattvasayam samasadya manadiniyamah krtah |
prajñopayodbhava siddhir jatyadiniyamena kim || 239

tad ekahastam arabhya yavad dhastasahasrakam |
evam asutrya tac cakram diptadrstya rajamsi tu |
prakkramajñanasaddiptya samuttejyabhimantrayet || 240

om vajracitra samaya hum ||

dharmadhatur ayam suddhah sattvadhatupramocakah |
svayam mañjuravo raja sarvatathagatalayah || 241

sarvadosavinirmuktas cakrabhyantarasamsthitah |
aisanim disam asritya gurur vamena mustina || 242

svetam pitam tatha raktam haritam krsnam eva ca |
samapradaksinacchinnavakram rekham prapatayet || 243

samam ca patayed rekham dvaravimsatibhagikam |



sthulapate bhaved vyadhih krsaya dhananasanam ||244

vidveso vakraya mrtyus chinnaya gurusisyayoh |
apradaksinapate tu rajasam kilanam bhavet || 245

svetavajramayi suci sauvarnalambanapara |
padmaragamayi suci tatha marakatapara || 246

krsnabhyantarato jñeya esa rangakramo 'sya tu |
purvena tu mahasvetam daksine pitasamyutam || 247

lohitam pascimabhagam mañjisthottarasamyutam |
madhyato bhumibhagam tu indranilaprabhasvaram || 248

prajñopayatmako nityam samlikhet susamahitah |
yavamatrantara rekha pataniya parasparam || 249

kundalamrtavajrena sarvadustan pramardayan |
mahamudrasya damstrokta dustasatrus ca mantrarad || 250

namah samantakayavakcittavajranam namo vajrakrodhaya
mahadamstrotkatabhairavaya asimusalaparsupasahastaya om
amrtakundali kha 2 khahi 2 tistha 2 bandha 2 hana 2 daha 2 garja 2
visphotaya 2 sarvavighnavinayakan mahaganapatijivitantakaraya hum
phat ||

evam mandalam alikhya candrasuryakrtasanam |
madhye khadgam likhet syamam suvisuddhadibhasvaram || 251

purvenastarasaccakram adarsadisamujjvalam |
savye ratnam haritabham navamsam samatonnatam || 252

pascime 'stadalam padmam pratyaveksadiraktakam |
uttare tu satkhadgam krtyadipratimanditam || 253

upayair netram agneyyam nairrtyam vajram arthanat |
vayavyam vikatasyam tu balat padmam sakandakam || 254

aisanyam utpalam jñanat pitam nilabhasobhanam |
agneyadicatuskone purvadvaradviparsvayoh || 255

darpanam ca tatha vinam gandhasankharasayanam |
vastram dharmodayam caiva danasiladisodhitam || 256

sraddhadimudgaram dandam padmam vajram caturthakam |
dvaresu sarvatha jñatva sphutam dhyatva svacakrakam || 257

pragvat prajñangasamyogad buddhan svantar nivesya ca |
saccittena viyad vyapya cakraparsvakrtaspadan || 258

taih samayatavighnams tan samutsaryabhiraksya ca |
yamaryadibhir akrsyavesya baddhva vasam nayet || 259

caksuhkayady adhisthayarghabhisekabhipujanam |
krtva stutvatha samprinya japtva vibhavya tosayet || 260



pragvat satpadmabhande tu krtva jñanamrtamrtam |
dikpalan svasvayogasthan prapujya mandalam viset || 261

trailokyavijayo bhutva yathaptyabharanambarah |
krtapradaksinas cakram natva homena purayet || 262

caturangulam atyajya tanmanabjapraphullaya |
vedya hastardhahastadhas cakravat sarvakarmikam || 263

dairghad ucchrayatah khadgam astaikangulamanakam |
kundamadhye likhec cakraratnabjakhadgamadhyagam || 264

bahirvestitavajralim yogi purvamukhasthitah |
japtva sarvakrtaraksya vame 'rghady anyad anyat || 265

nyasyopakaranam proksya mañjuvajratmayogavan |
ksiravrksendhanadiptam agnim tryaksararecitam || 266

prajvalya vyañjanaghataih kusan dadyat pradaksinam |
adyajahrtsaratryasrabjastham rumbijasambhavam || 267

dhyatva pitam trivaktram tu pinam prajñangasanginam |
kundikabhayadandaksamalakaram ihanalam || 268

avahya jñanasadvahnim pragvat tritattvatakkina |
abhyuksanadikam tasya krtvasananivesanam|| 269

sruksruve hastadandadho vajraratne tadurdhvatah |
caturasrangula patri dvyangulakhatavajradha || 270

caturangulavajrantar ante padmadalakrtih |
antar vajrangulam khatam dvyangulabjadalam sruvam || 271

dhyatva svadaivatam bijam pradiptam sruksruvanane |
dadyat purnahutim tasmai repham vinyasya tanmukhe || 272

juhvita samidho dhanyah samiddhe 'gnau ghrtam tilan |
durvakhandam tu dadhyannam kusan vidhikramad atah || 273

tathatajñanasadvahner hrccandre mam-bhavadhipam |
saccakram juhuyad dhyatva bahyapujadi purvakam || 274

om agnaye svaha || ghrtasya ||

om sarvapapadahanavajraya sarvapapam daha svaha || tilanam ||

om vajrayuse svaha || durvayah ||

om vajrapustaye svaha || akhandatandulanam ||

om sarvasampade svaha || dadhyannasya ||

om apratihatavajraya svaha || kusanam ||

pustisantivasakarse dvesoccatabhicaruke ||
om svaha hoh jah hum hum phat mantrante capi codana ||275
hrtsattvat svadhipat sarvah prinyante devata iti |



dhyayams candradikair anyair dravyaih samtarpya purvavat || 276

hrccandracakrasajjihvam ante purnahutim tatha |
abhyuksya camanargham dattvapujya stutva visarjayet || 277

sesam havyam svayogatma vahnau hutvatha tam tatha |
visarjya pragvidhanena cakram apujya samviset || 278

sisyapravesavidhina pravisyadau svayam krti |
nispadya sekaparyantam prapyanujñam kuladhipat || 279

maharagodbhavam tattvam cakram ca pratibimbavat |
pure sisyapravesartham tattvam satyam ca sravayet || 280

akasotpadacihnatvad anadinidhanah parah |
mahavajramayah sattvo mañjuvajradya siddha me || 281

sarvottamamahasiddhi mahaisvaryadhidaivata |
sarvavajradharo raja siddha me paramaksara || 282

nirdosah sasvatas casi sarvaraganuragana |
tattvena siddha me bhagavan maharago maharata || 283

atyantasuddha sarvagra adimuktas tathagatah |
samantabhadra sarvatma bodhisattva prasiddha me || 284

sarvottamamahasiddhi mahaisvaryagramudraya |
siddha vajra mahotkarsat vajragarvapate mama || 285

sarvasattvamanovyapi sarvasattvahrdisthitah |
sarvasattvapita caiva kamo 'gryah samayagrinam || 286

yena satyena sajjñanam prajñopayatmamandalam |
tena satyena me natha kamams tvam paripuraya || 287

pratibimbasama dharma acchah suddha hy anavilah |
agrahya anabhilapyas ca hetukarmasamudbhavah || 288

tathatatattvaniryata iti satyena mandale |
pratibimbam sphutam sisyah sarve pasyantv akalmasah || 289

samanyasamvaram sisyam pragvat kayadibhasvaram |
jamanikantaram prokta sarvakrtkalasambhasa || 290

raktambaram tadasyam ca prcchet kas tvam iti priya |
sisyenapi tato vacyam subhago 'ham iti priya || 291

sampujya srakkaram dvari tathaivadattadaksinam |
yogacittam samutpadya hrdi vajram hrda nyaset || 292

mantrah ||

om sarvayogacittam utpadayami surate samayas tvam hoh sidhya vajra
yathasukham |

adya tvam sarvatathagatadhisthito bhavisyasi |



na ca tvayedam sarvatathagataparamarahasyam amandalapravistaya
vaktavyam na casraddhatavyam iti vacyam ||

yamaryadisvasanmantraih samakrsya pravesya ca |
pañcaksarair athapy evam vacyam satsamvaragrahe || 293

adya tvam sarvatathagatakule pravistah | tad aham te vajrajñanam
utpadayami yena jñanena tvam sarvatathagatasiddhir api prapsyasi kim
utanyah siddhih | na ca tvayadrstamandalasya purato
vaktavyam | ma te samayo vyathed iti tad dhrdi vajram asthapya |

om vajrasattvah svayam te 'dya hrdaye samavasthitah | nirbhidya
tatksanam yayad yadi bruya imam nayam | 294

padmastham tryaksarojjvalam payayed amrtam pañca ||

idam te narakam vari samayatikramad dahet |
samayaraksanat siddhih piba vajramrtodakam || 295

om vajrodaka thah ||

drdhapratijñam idam vadet ||

adya prabhrti tavaham vajrapanir yad aham bruyam idam kuru tat
tvaya kartavyam na caham avamantavyo ma te visamapariharena
kalakriyam krtva narakapatanam syat | bruyad bruhi tatah
sisyan sarvatathagatas cadhitisthantam vajrasattvo me avisatu |

vacayitva ca tad dhrdi |

vajrankakonamahendre hum dhyayat pita-lam-bhave |
varunam vam-bhavam suklam ghatankam parimandalam || 296

niladhvajankadhanvabham vayavyam yam-bhavam calam |
kaye vaci tayor hah ah padadho jhaih samujjvalam || 297
vayavye ram-bhava tryasrenoddipya sisyam aviset || 298
avesaya stobhaya ra ra ra ra calaya 2 hum hah ah jhaih ||

jihvayam raktam ah-karam dhyatvavistam punar vadet |
ragavajram tam abhujya bruhi vajra subhasubham || 299

tam avesam drdhikurvan tistha vajreti tam lapet | praksepayet
srajam cakre

praticcha vajra hoh ||
tam sirasi bandhayet || 300
pratighrhna tvam imam sattvam mahabala ||

cihne cihnasamipe va srakprapannaprapannayoh |
pated rucyapi tadyogam dadyad bhavyatayatha va || 301

sajvalam pranavam netre dhyatva |

om vajrasattva svayam te 'dya caksudghatanatatparah |
udghatayati sarvakso vajracaksur anuttaram || 302



dhyatva cakram pradarsayet |

cakradhipam samarabhya yavad amrtakundalim |
secayed ambuna murdhni vajrabhisiñca vagbruvan || 303

secayen maulina pragvad dattva cadhipadaivatam |
hrdi samgrahya tad vajram vajrenapy abhisecayet || 304

adyabhisiktas tvam asi buddhair vajrabhisekatah |
idam tat sarvabuddhatvam grhna vajram susiddhaye || 305

alingya vajraghantabhyam svadhipat |

om vajradhipati tvam abhisiñcami tistha vajra samayas tvam ||

murdhni namatah ||

om vajrasattva tvam abhisiñcami vajranamabhisekatah || he
amukavajra ||

yad yad bhati svasarvasvam mukhyam tan mañjurat svayam |
dharmah suddhah prakrtya yad buddhajñanacayah sa hi || 306

svasyaiva cakravartitve sridhvanir namna aditah |
sarve sarvadhipatyat tu vajranta he-niyojitah || 307

abdhatusuddhir aksobhyo makutah samatatmakah |
vajram satpratyaveksatmadhipah krtyakaro 'rthadah || 308

jñanam vidyatra vajram syad dhatur gotram vasi hy atah |
vratavyakaranasvasa vidyaseke 'pi namny mi || 309

idam tat sarvabuddhatvam vajrasattvakare sthitam |
tvayapi hi sada dharyam vajrpanidrdhavratam || 310

om sarvatathagatasiddhivajrasamaye tistha esa tvam dharayami
hih hi hi hi hi hum ||

sarvan vajravratam dattva vajram tattvena grahayet | anadinidhanah
sattvo vajrasattvo maharatah | samantabhadra sarvatma vajragarvapatih
patih | 311

ghantam tattvena samgrahya

iyam sa sarvabuddhanam prajñaghosanuga smrta | tvayapi hi
sada dharya bodhir agra jinair mata | 312
tam taddharmena vadayet || 313
svabhavasuddho hi bhavah svabhavair vibhavikrtah |
svabhavasuddhaih satsattvaih kriyate paramo bhavah || 314

adhisthaya mahamudram hrdbhih sevadikirtitaih |
samayaih kamarupadyair japen mantram avyangatah || 315

svasamvedyasvabhavais taih sarvadiktryadhvasamsthitaih |
svadhidaivatayogena svam params caiva pujayet || 316



duskarair niyamais tair yat sevyamanair na siddhayah |
sidhyante 'ntardhyabhijñakhacarivakcittakayajah || 317

tasmad buddhas ca satsattva mantracaryagracarinah |
prapta dharmaksaram srestham sarvakamopasevanaih || 318

sevayan kamagunan pañca sukhaduhkhobhayatmakan |
jñanarthi raginam yogat sadhayet sarvam eva hi || 319

kayavakcittasamsiddher yas canya hinajah smrtah |
sidhyante mantrajapat tu kayavakcittabhavanaih || 320

yaduktam

vajram tattvena samgrhya ghantam dharmena vadya ca |
samayena mahamudram adhisthaya hrda japed iti || 321

tat pratyuktam ||

grhitasamvaram sisyam tathaivadattadaksinam |
yacayed abhisekaya pranamyaivam tu gathaya || 322

bodhivajrena buddhanam yatha datto mahamahah |
mamapi trananarthaya khavajradya dadahi me || 323

pravesadvarapithasthastadalabjestayoginam |
sarvadiktryadhvakhavyapibuddhacakraih svahrdbhavaih || 324

vadyagandhadyupetais taih pragvad vidyabhisekinam |
mahavajrabhisekena secayed iti gathaya || 325

abhisekam mahavajram traidhatukanamaskrtam |
dadami sarvabuddhanam triguhyalayasambhavam || 326

dattvavivartyasamsekam cakratattvam tu darsayet |
caturasram avaisamyad buddhabuddhasamatvatah || 327

kayavakcittadharmanam nanaikatvadyayogatah |
tatsmrtis tatra ya sraddha pragdvaram bodhaye matam || 328

bhutabhaviviparyasahanyanutpattaye tatah |
abhutotpannatathyasya cotpattisthitaye punah || 329

arvagdvaram caturviryam chandotsahasthitir matih |
pascimam rddhipadas tu dvaram tatsmrtir atra tu || 330

sraddhaviryasmrtidhyanaprajñendriyabalatulam |
samadhir uttaram tv evam caturdvaram smrtindriyaih || 331

prathamadicaturdhyanais catustoranavad bhavet |
surangamakhagañjadisamadhir vedikah smrtah || 332

vedyam pujakaravyagragranthadidharinicayah |
yac citrabharanam tasmat sarvasaparipuranam || 333

vinayoddhutasaddharmanavangaravasarvagam |



marutoddhutavisvagrapatakaghantanaditam || 334

jñanesv adarsabodhyangaih sarvadiksu prabhasvaraih |
harardhaharacandrarkadarsasrakcamarojjvalam || 335

cakraratnadisatstambhair vimoksastakasodhitaih |
tasyabhyantaratas cakram astamandalakopamam || 336

sarvadiktryadhvasambuddhavajrayanapravartanat |
vajrasutrapariksiptam samantat parimandalam || 337

rangani pañcasambuddhas tajjñanaih sattvarañjanat |
indriyarthadisamsuddhya svalaksanavivekatah || 338

prag yaj jñanamrtam pitam vajrinam kalasam tu tat |
sambharapurinisyandah purnakumbhah krpardratah || 339

puspadhupamahadipagandhakhyam yac ca mandale |
bodhyangasumanohladidharmolka yasasam cayah || 340

dharmaharas tu naivedyam hrir apatrapyasamvaram |
sugitanrtyavaditramahasukhavivardhanam || 341

puram moksapuratvac ca mandalam sarasamgrahat |
cakratattvam samadarsya devatatattvam adiset || 342

sraddhaviryasmrtidhyanasuddhya saddvarirupakam |
kayadau yogadhrk cittam prajñasuddhya sunirmalam || 343

danadisadbahihsuddhya rupavajradibhavadhrk |
bhupayadyanimittatval locanadisvabhavakam || 344

arthasattvatmasamkalpapravrttijñanasuddhitah |
adarsadiksayajñanam sarvabuddhasvarupakam || 345

jñananutpadayogena cakresakarabhasvaram |
rupadibhramasamsuddhya skandhayatanadhatukam || 346

matsaryadiparavrtteh paramabhusu susthiram |
svavipaksaparavrttya baladyavikalamalam || 347

avikalpat tu gambhiryam audaryam svaparodayat |
gambhiryaudaryatas cetah prajñopayatmakam matam || 348

pratyatmavedyadharmatvad bhedabhedadyasamsthitam |
evam prapañcite bhrantiphalah paramitadayah || 349

samayagrya tato yogam rupabdagunayuktaya |
krtvacaryo 'tra samvisya jñanavesam prakalpayet || 350

vajrena padmam asphotya buddhan svantar nivesya ca |
sthirikrtya ca padmasthan prapyanujñam kuladhipat || 351

svanamoccarya vajratma spharayec cakrayogatah |
vajrabjadhvanibhir buddhan aniya cakraparsvatah || 352



vighnan utsarya samraksya dattvargham pratipujya ca |
samstutya dvaribhir dvarakarma krtvatra sadhayet || 353

caksuhkayadyadhisthanasekapujadikalpite |
vijñapayet sarvasattvartham kurudhvam sarvasiddhaye || 354

cakram samlikhya samyak prak pratisthayam tv ayam vidhih |
pratimapustakadinam paurusantas tu sekatah || 355

sakalarghavitanadi raksahomadi yat smrtam |
tripañcaksarasanmantrair mantrair va prak samuddhrtaih || 356

karayitva bahih snanam cakravartiva tat svayam |
uttamam tattvam etad dhi prajñopayatmakam tu yat || 357

jalamauli tu nisyandah pako vajradhipahvakah |
sambuddhaih paurusah seko vaimalyo guhyayogatah || 358

tato rupadisampannam svabhyastacakrayoginim |
samayasamvarastham tam cakre mudram adhisthya ca || 359

munindravrndam vajrantah samavesya ca satsukham |
prapidyanamajyesthabhyam sisyavaktre prapatayet || 360

sisyo drdhamatih sarvam pibet vairocanatmana |
sa bhaved visvavad visvo 'traho sukheti vag bruvan || 361

prajñasamparkatah sriman tattvam samupalaksayet |
iyam te dharani ramya sevya buddhaih prakalpita || 362

cakrakramaprayogena samasvadaya satsukham |
vajraparyankatas cittam manyantargatam iksayan || 363

mandalam devatatattvam acaryaparikarma ca |
samkathya guhyaprajñabhyam siktva tattvam samuddiset || 364

yad aha ||

na tatha bodhicaryadyair anyair vapi na yaih subhaih |
prapyante sarvabuddhadya yathabhisekad ito nayat || 365

samayam raksayed bhartuh samvaram palayet sada |
pañcamamsamrtam bhaksyam rakso 'nyah samayo 'py atah || 366

ratnaghnaghatasarvastriparasvadanam van mrsa |
etad dhi vidhivat raksyam yogatantre ca yat smrtam || 367

tatas tathagato bhutva vyakuryad udgatayanaya |
hrnmusticivara vama daksina tu varaprada || 368

om esaham vyakaromi tvam vajrasattvas tathagatah |
bhavadurgatitoddhrtya atyantabhavasiddhaye || 369

he vajranama tathagata siddhaye bhur bhuvah svah ||

vyakriyate 'naya yas tu mantri sarvajagatpatih |



bodhav anuttarayam hi vyakuryat sugatair api || 370

yatha yatha hi vinayam sattva yanti svabhavatah |
tatha tatha hi sattvartham kuryad ragadibhih sucih || 371

pratidinam catuhsandhyam samadhitrayayogavan |
bhutva sadhaya samsiddhim samanyetarabhavanim || 372

antardhir dhatusahasre dvisahasresv abhijñakah |
vidyadharas trisahasre vajri sarvajagatpatih || 373

santipustyadi yat karma tadanyad va yad ipsitam |
cakranuragayogena sadhayan sidhyate laghu || 374

tad uktam ||

vajradhipatayah sarve ragatattvarthacintakah |
kurvanti ragajam bodhim sarvasattvahitaisiniim || 375

ato bodhyarthiko mantri kayavakcittacestitam |
karma kuryad vidhanena sarvam tad bodhaye matam || 376

yatha pravistasisyebhyo 'nusamsarthibhya ity api |
samasvasam trisamayam ato dadyad vidhanatah || 377

drstva pravistva paramam rahasyottamamandalam |
sarvapapair vinirmukta bhavanto 'dyaiva susthitah || 378

na bhuyo maranam vo 'sti yanad asman mahasukhat |
adhrsyas capy abaddhas ca ramadhvam akutobhayah || 379

nivrttam bhavaduhkham vo 'tyantabhavasuddhaye |
sambhutah sasinam agra atyantabhavasiddhaye || 380

ayam vah satatam raksyah siddhah samayasamvarah |
sarvabuddhaih samam prokta ajña paramasasvati || 381

bodhicittam na vai tyajyam yad vajram iti mudraya |
yasyotpadanamatrena buddha eva na samsayah || 382

saddharmo na pratiksepyo na ca tyajyah kadacana |
ajñanad vatha mohad va na vai vivrnuyat sa tu || 383

svam atmanam parityajya tapobhir na ca pidayet |
yathasukham sukham dharyam sambuddho 'yam anagatah || 384

vajram ghanta ca mudra ca na vai tyajya kadacana |
acaryo navamantavyah sarvabuddhasamo hy asau || 385

yo vavamanyetacaryam sarvabuddhasamam gurum |
sarvabuddhapamanena sa nityam duhkham apnuyat || 386

jvarair garair visair rogair dakinyupadravair grahaih |
vighnair vinayakair ghorair marito narakam vrajet || 387

tasmat sarvaprayatnena vajracaryam mahagurum |



pracchannavarakalyanam navamanyet kadacana || 388

anurupam ca te deyam gurubhaktam sadaksinam |
tato jvaradayas tapa na bhuyah prabhavanti hi || 389

nityam svasamayah sadhyo nityam pujyas tathagatah |
nityam ca gurave deyam sarvabuddhasamo hy asau || 390
taddanat punyasambharah sambharad bodhir uttama |286datte 'smai
sarvabuddhebhyo dattam bhavati sasvatam || 391
adya vah saphalam janma yad asmin supratisthitah |
samah samayadevanam bhavita stha na samsayah || 392

adyabhisikta ayusmantah sarvabuddhaih savajribhih |
traidhatukamaharajyam rajadhipatayah sthirah | 393

adya maran vinirjitya pravistah paramam puram |
praptam adyaiva buddhatvam bhavadbhir natra samsayah || 394

iti kuruta manah prasadavajram svasamayam aksayasaukhadam bhajadhvam |
jagati laghu sukhe 'dya vajrasattvapratisamasasvatatam gata bhavantah ||
395

pranipatya guroh padau sisyah sadbhaktivatsalah |
bruyur evam karisyamo yathajñapayase vibho || 396

saty eva sambhave tesam pratyekam vamapanina |
savyangusthakam agrhya santim kuryad vidhanatah || 397

trisaptahutim ekam va rajño va bhupater atha |
dikpalasvatmasantau ca hutva yaceta daksinam || 398

sarvasattvarthakarttavye srutadau va prati prati |
bhugajadisuvarnadau svasiddhau va sahayatam || 399

samgrhya yat tad utsrstam samtosya dattadaksinan |
sarvaharaviharais taih svaparais cakram arcayet || 400

samgrhya yogyasacchisyan vicitraparamayubhih |
samtarpya copasamhrtya muh-karantais ca tryaksaraih || 401

akaretyadimantrena sunyam tac cakram uttamam |
dattvarthine rajah stokam mahat toye rajah srjet || 402

garttapure pratisthayam home cakre ca yad dhanam |
acaryasyaiva tat sarvam ity aha varavajradhrk || 403

ityadikarmikasyayam uktas cakravidhih sphutah |
jñanavesasulabdhasya tv avesenaiva kathyate || 404

dvadasabde samavesya sampujya balabalike |
tabhyam yad racayec cakram cittavakkayikam matam || 405

citte tv aksobhyamamakyor adesah samudahrtah |
pandaramitayor vaci kaye sasvatalocane || 406



cittavakkayasamstobhad racanat tv iyam adbhuta |
cittastobhat parijñanam vakstobhan mantrabhasanam || 407

kayastobhac ca khesthanam stobhavese vidhis tv ayam |
acaryasisyaseko 'tra prannyayenaiva samsthitah || 408

praptajñanavasikuryac cetasaiva tricakrakam |
tadadhisthanatas cakram drsyate svaparair yatah || 409

praveso 'trabhyanujñatah spastasvapnavad isyate |
yatas tenottamo jñeyas cittamurtidrdhatvatah || 410

triyoganam api pragvad vidhir vakkayacakrayoh |
tatsthane 'ksobhyacihnam syad vakkayaguhyasuddhaye || 411

jñanadikarmisamvesisampraptavasinam api |
cetasaiva vidhih sarvas taddhino naiva sidhyati || 412

vajracaryagrasisyanam nisyandadiratatmanam |
manasokto vidhih srestho vanmatrenatra kim bhavet || 413

vrttamatran na buddhatvam srutamatrac ca no bhavet |
cintayapi na yavac ca bhavanato nirucyate || 413

yad aha ||

alam bahuvisarpinya kathaya mantravadinam |
cetah sadhyam visesena cittat sambodhisambhavah || 414

yad uktam ||

yat phalam bodhicittam tad buddhajñanam anuttaram |
vajrasattvamayam tasya dharmasambhoganirmitam || 415

prakrtakalpanavrtter nanyad duhkham bhavatmakam | saksad asya
virodhy evam prajñopayatma [...] 416

— Dipamkarabhadra: Guhyasamajamandalavidhi (Academic edition — see source file header)


